
Dagoeneko 106 udal eta toki erakunde daude 012 Infolocal zerbitzuaren baitan

Amelia Salanueva kontseilariak zazpi udalen eta Aezkoa eta Erronkari Ibarretako Batzarren atxikipena izenpetu du, gaur
Asteazkena, 2008ko ekainaren 11. Artaxoa, Beriain, Caparroso, Itza, Lerin, Milagro, Santakara eta Aezkoa eta Erronkari Ibarretako Batzarrak 012 Infolocal zerbitzuari atxiki zaizkio. Amelia Salanueva Murguialday Toki Administrazioko Departamentuko kontseilariak atxikipena izenpetu du, gaur, toki erakunde horietako ordezkariekin batera, eta hartara, dagoeneko 106 udal eta toki erakunde daude zerbitzuaren baitan. Bestalde, 012 Infolocal zerbitzu publiko gisa saritu dute, Nafarroan zein Estatuan, eta gaur zerbitzuaren argitalpen-txostena aurkeztu dute.
Kontseilariak adierazi duenez, 012 Infolocal hazten eta garatzen ari dela islatzen du gaurko ekitaldiak. Bestalde, kontseilariak eskerrak eman dizkie aipaturiko toki erakundeei, Departamentuarekin fidatu direlako; izan ere, telefono bidezko artapenaren kudeaketa haren esku utzi dute. Gaineratu duenez, zerbitzuarekin bat egin izanak udal kudeaketako beste alderdi batzuk hobetzen lagunduko diela uste du. 

Toki erakundeei dagokienez, honako hauek parte hartu dute sinadura ekitaldian: Rafael Blanco Pena Beriaingo alkateak; Irene Jiménez Iribarren Caparrosoko alkateak; Marcelino Azcoiti Alonso Leringo alkateak; Esteban Garijo Pérez Milagroko alkateak; Luis Daniel Ayábar Gárriz Santakarako alkateak; María Socorro Pérez Ollo Itzako alkateak; Félix Jamar Jáuregui Aezkoa Ibarreko Batzarreko presidenteak; eta Agapito Boj Garate Erronkaribarko Batzarreko presidenteak.
Gaur egun, 012 zerbitzuaren baitan 106 udal eta udal talde daude, eta beraz, 252.308 herritar artatzen ditu. Iruñeko eta Tuterako 010 kontuan hartuz gero, ia Nafarroa osoa zerbitzuaren baitan dagoela esan genezake. 

Infolocal zerbitzuaren bidez berorri atxikitako udal eta toki erakundeei buruzko informazioa, Nafarroako Gobernuko gainerako erakundeei buruzko funtsezko informazioa, edo beste erakunde publiko eta pribatuei buruzkoa eskuratu daiteke. 

Herritarrek itxaroten eta udal langileek lanean denbora gutxiago igarotze aldera, 012 Infolocal zerbitzuak hainbat kudeaketa zerbitzu ditu, hala nola kanpainetako izen-emateen kudeaketa (igeriketa ikastaroak, antzerki ikastaroak, etab.), eta telefono bidez ordaintzeko aukera (kreditu txartelaren zenbakia emanez). Gainera, eskaeren kudeaketa errazten du (errolda, katastroa, fakturen kopiak, etab.). 

Gainera, herritarrek kudeaketa publikoan parte hartu dezaten sustatzea helburu duten zerbitzuak ezarri dituzte, SMS edo sakelako telefonoaren bidez. Esate baterako, inkestak, herritarrekin harremanetan jartzea euren intereseko informazioa emateko, bertan behera gelditu diren eskola edo txangoen berri ematea, etab. 

012 Infolocal zerbitzuak hainbat ziurtagiri eta sari ditu: ISO 9000 (berriki, hurrenez hurreneko bosgarren urtez, AENORek berritu du), EFQM brontzezko Q (Nafarroako Fundazioarena eta Kalitatea Kudeatzeko Taldearena), AUTELSI sari nazionala (Telekomunikazioen Erabiltzaileek Elkarte Nazionalak ematen duena), eta Nafarroako jardunbide egokien I. lehiaketako zilarrezko garaikurra (2007). Argitalpena gaur aurkeztu dute. 

012 zerbitzuak Gobernuko unitateei ere eskaintzen die zerbitzua: autobus zerbitzuei buruzko informazioa eta txartelen salmenta, Internet eta leihatilen bidez eskainitako zerbitzuaren osagarri gisa.

Jaietako programak
Ildo berean, Nafarroako Enplegu Zerbitzuak eta Familia eta Berdintasun Unitateek 012 Infolocal herritarrei informazioa emateko call center gisa erabil dezaten lortzeko lanean ari dira. Nafarroan ozono muga gainditzen denean jakinarazpenak egiteko eta alerta jotzeko bide gisa ere erabiltzen dute. Gainera, www.navarra.es webguneko aisialdi eta kultura agendaren berri emateko erabiliko dute. Bertsio berriaren bidez nabigagarritasuna hobetu eta ikuskizunetako irudiak sartu nahi dituzte, besteak beste. 

2006ko urtarrilaz geroztik, hainbat ikuskizunetako sarrerak (zenbakidunak) saltzen dituzte 012 Infolocal zerbitzuaren bidez. Hasieran, Antsoain, Zizur eta Barañaingo antzoki eta auditorioetako sarrerak saltzen hasi ziren. Gerora, Altsasu, Atarrabia eta Burlatako antzoki eta auditorioetakoak ere saltzen hasi ziren, eta gaur egun, Erriberriko Antzerki Klasikoaren Jaialdiko, Obanosko Misterioko eta Lizarrako Musika Barrokoaren Asteko sarrerak ere saltzen dituzte telefono bidez. 

Urte osoan ordutegi bera izaten du 012 Infolocal zerbitzuak: astelehenetik ostiralera, 8:00etatik 19:00etara; eta larunbatetan, 9:30etik 13:30era. Aurtengo udan, gainera, Nafarroa osoko jaietako programak kontsultatzeko bide gisa ere erabili ahal izanen da. 

2008a hasi zenetik, 59.689 dei artatu dituzte (2007an, berriz, 41.875), eta 7.069 izen-emate egin dituzte (2007an baino gehiago). 2008ko helburuei dagokienez, Zerbitzuen Gutuna egin nahi dute (dagoeneko lanean ari dira, udalekiko eta herritarrekiko konpromisoak betetze aldera). Lan ildo hori Nafarroako Administrazio Publikoen Institutuarekin elkarlanean ari dira garatzen, Herri Politikei eta Zerbitzuen Kalitateari buruzko Legea betetzeko. 
Bigarren lan ildoari dagokionez, dei guneko (call center) bulegoak lekualdatu nahi dituzte, zerbitzuaren neurriarekin bat datorren gune batera. Aurten, era berean, herritarrak eta udalak posta elektronikoaren bidez artatzen hasi nahi dute.(






Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.

